
Bunun siduh lus’an maduh tu cinsan

Bunun siduh lus’an maduh tu “cinsan’ hai isia num mas pitu buan
kapimaupaun mais na kamaduh tanangaus mas kinuzin hai supah
masamu. sikaupak lua’an masial sina’ima tastulumah hamisan tu
kinuzkuzan hai, tupaun bunun tu “a’abuhan tastulumah tu bunun.”

Mais lus’an tu hanian hai sia tastulumah tu madadaingaz,
katuszang kusia pininangaz maduh tu huma ngusang malabut tau tu maduh
mas tau tu bubu maduh siskunun maluhus, sia tainilumah tu mabananaz
maku’uni maibabu tuhnaz uskunun matusul at hailivhailivun sia maduhcia,
tupatu “matumashing Dihanin Tama, maimadadaingaz tu sinsaipuksaipuk,
aipcin tu hamisan masail a inam sinpinang maduh” at namapataz kamin mas
babutan naisini’ima maduhtan hatulun sia pacilasan sikastan lumabh tu tatavi
ihuhu, minaunin tastulumah maduhtan hai minmatamasazin amin Itbub.

Kanahtungin cinsan tu lus’an at adasun a linus’an tu maduh kulumabh,
pisainun a maduh sia sinpailaizain babudaingaz tu ngulus, at maku’uni
masuzuk tu talum lauhuh hudhud at ma’1’iuh madaingsingav mutual hadang
at mataz,sintupa tu ta’azaunin maduh sin’1’1uh singav at minsuma

maduh hud hadaing maun mas maibabu cici tu lastan.

Tainilumah mabananaz hai maldikus mas islulus’an tu haimangsut
masumsum tupa tu “maduh kusiana sikaupa tu pismaduhantan, kaimin hai
mapalsanusin mas babudaingaz naispakaun muu,mabiskava minsuma maun
maibabu tu cicitan, at pina’abuhanavang a kaimin.” at sinsumsum tu maduh
hai vilis sia antan’apav ilavcia, mapalasanus isunghuhum tu haihaimangsut
maltatala kutunin tu na kuhuma.

Kanahtunganin lus’an, at mahtuin kamaduh tu kuzakuzaun mais
kamaduh hai asa tu macimut niitu mapalandu samu ,mais namudan tu
tangngaus hai niitu mahtu hasbing, isiadaan mapalandu mas ivut, aluaz, asa
musuhais kulumabh, at kutunin mahtu kamaduh. Mais isia kamaduh tu
mishang hai asa mauktanavili mukbas kamaduh. niang islunghu hai nitu
mahtu mapalinanutu. anghais hud danum mas munsila.

Mais kanahtungin kamaduh tu hanian hai kaimaduh bunun hai asa tu
mukainunu sia kamaduhan tu haniancia mauktanavili mudadan tu mucin
“sintupa tu lapzuh simpanghal nii maduh kusia itu duma bunun tu huma” at
maduh hai asa ispavali sia lumah tu daisah. Madaingaz hai madas mas

mabananaz pisusling kahuzas sina’ima tu huzas, ispata’aza Dihanin Tama.

